ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ   ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Իրավական ակտի ընդունման անհրաժեշտությունը և ընթացիկ իրավիճակը.
Երևան քաղաքի մի շարք վարչական շրջաններում առկա են կոյուղատար և հեղեղատար համակարգերի խնդիրներ։ Մի շարք հասցեներում անձրևներից հետո առաջանում են ջրի խոշոր կուտակումներ, որոնք վնասում են ասֆալտբետոնե ծածկույթը, խոչընդոտում երթևեկությանը և ստեղծում վթարային իրավիճակներ։
Տարածքների մի մասում էլ կոյուղատար համակարգը բացակայում է կամ գտնվում է վատթար վիճակում, խողովակները մասամբ քայքայված և/կամ խցանված են, դիտահորերը վնասված են, առկա են համակարգային անսարքություններ։ Արդյունքում՝ ամիսը մի քանի անգամ տեղի են ունենում խցանումներ, կեղտաջրերը ողողում են փողոցները, բակերը և հարակից տարածքները՝ առաջացնելով հակասանիտարական իրավիճակ և մեծացնելով վարակների տարածման վտանգը։
Միաժամանակ, հեղեղատար համակարգերի բացակայության կամ անբավարար թողունակության պատճառով մթնոլորտային տեղումները չեն հեռացվում պատշաճ կերպով, ինչի հետևանքով առաջանում են ջրածածկումներ, ճանապարհների և ենթակառուցվածքների վնասումներ։
Ներկայիս իրավիճակը բացասաբար է անդրադառնում քաղաքացիների կենսաապահովման պայմանների, կենսամակարդակի, շրջակա միջավայրի և քաղաքային ենթակառուցվածքների շահագործման վրա։
Վերոգրյալով պայմանավորված՝ անհրաժեշտ է իրականացնել Երևան քաղաքի մի շարք վարչական շրջանների թվով 25 կոյուղատար համակարգերի հիմնանորոգման, թվով 2 կոյուղատար և թվով 2 հեղեղատար համակարգերի կառուցման աշխատանքներ:
[bookmark: _Hlk169071872]Անհրաժեշտ ֆինանսական միջոցների հաշվարկներն ըստ առանձին օբյեկտների առկա է հիմնավորմանը կից տեղեկանքում: Ելնելով վերոգրյալից՝ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծով (այսուհետ՝ Նախագիծ) առաջարկվում է ՀՀ Ֆինանսների նախարարության 1006․«Պետական պարտքի կառավարում» ծրագրի 13001 «Կառավարության պարտքի սպասարկում» միջոցառումից 546,654․0 հազար դրամ գումարն ուղղել ՀՀ ՏԿԵ նախարարության «1072. Ջրամատակարարաման և ջրահեռացման բարելավում» ծրագրի «31010. Ջրամատակարարման և ջրահեռացման համակարգի հիմնանորոգում»  և «31013. Ջրամատակարարման և ջրահեռացման համակարգի կառուցում» միջոցառումներին: 
Հարկ է նշել  նաև, որ վերոնշյալ աշխատանքերի ընդհանուր արժեքը կազմում է 1,093,307․3 հազար դրամ նախագծով առաջարկվում է հատկացնել աշխատանքների իրականացման համար անհրաժեշտ գումարի 50%-ը՝  546,654․0 հազար դրամը։
2. Նախագծի մշակման գործընթացում ներգրավված ինստիտուտները և անձինք.
ՀՀ տարածքային կառավարման և ենթակառուցվածքների նախարարություն, Երևանի քաղաքապետարան:
3. Ակնկալվող արդյունքը.
Նախագծի ընդունման և իրականացման արդյունքում՝ կկառուցվեն և/կամ կհիմնանորոգվեն թվով 27 կոյուղատար համակարգեր, ինչպես նաև կկառուցվեն թվով 2 հեղեղատար համակարգեր՝ ապահովելով տարածքների սանիտարահիգիենիկ վիճակի բարելավում, ջրահեռացման արդյունավետ կազմակերպում և քաղաքային միջավայրի անվտանգ շահագործում։ 
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություններ.
Նախագծի ընդունումը բխում է   ՀՀ կառավարության 18.11.2021թ. N 1902-Լ որոշման ՏԿԵՆ բաժնի 77.1  միջոցառումից։
